
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

1. Իրավական ակտի անհրաժեշտությունը. Քաղաքաշինության, տեխնիկական և հրդեհային անվտանգության տեսչական մարմինը վերահսկողություն է իրականացնում ՀՀ տարածքում ընդհանուր օգտագործման ավտոմոբիլային ճանապարհներին ծանրաքաշ և/կամ մեծ եզրաչափերի տրանսպորտային միջոցներով կատարվող բեռնափոխադրումների կազմակերպման գործընթացի, այդ թվում՝ Հայաստանի Հանրապետության կառավարության 2006 թվականի հուլիսի 20-ի N 1106-Ն որոշմամբ սահմանված պահանջների կատարման նկատմամբ: Այդ գործառույթների շրջանակներում Տեսչական մարմնին անհրաժեշտ է ապահովել կշռման գործընթացի իրականացումը։ 
1. Ընթացիկ իրավիճակը և խնդիրները. Մինչև 2021 թվականի մարտ ամիսը Տեսչական մարմինը վերոգրյալ գործառույթը իրականացնելու համար օգտագործում էր Տարածքային կառավարման և ենթակառուցվածքների նախարարության «Ճանապարհային դեպարտամենտ» ՊՈԱԿ-ի հաշվեկշռում գտնվող և «Հանձման-Ընդունման» ակտով տեսչական մարմնի նպատակային օգտագործմանը հանձնված ավտոմոբիլային էլեկտրոնային դինամիկ 3-րդ դասի ճշտության երկու կշեռքներ։ Ընթացքում առաջացել է կշեռքների անսարքություն և պարզվել է, որ դրանք ենթակա չեն հետագա շահագործման: Այդ իսկ պատճառով ընհանուր օգտագործման ավտոմոբիլային ճանապարհներին ծանրաքաշ և/կամ մեծ եզրաչափերի տրանսպորտային միջոցներով  կատարվող բեռնափոխադրումների կազմակերպման գործընթացի նկատմամբ իրականացվող մշտադիտարկումների և վերահսկողական գործառույթների լիարժեք, արդյունավետ և առանց խոչընդոտների իրականացնելու համար անհրաժեշտ է  ծանրաքաշ տրանսպորտային միջոցների կշռման համար ապահովել պատշաճ պայմաններ համապատասխան ճանապարհներին: Կշռման նպատակով ճանապարհների համապատասխան հատվածներում անհրաժեշտ է տեղադրել 0.5, 1.0 կամ 2․0  դասի ճշտության դինամիկ և ստատիկ կշեռքներ, ինչպես նաև նպատակահարմար է կառուցել նվազագույնը 6 մ լայնության և 50 մ երկարության հարթ բետոնյա մակերեսով հատուկ տարածքներ (գրպանիկներ),  համապատասխան ճանապարհային և գծային նշաններով կահավորված, հիմնական ճանապարհին կապող մուտքի ու ելքի ճանապարհով։
1. Կարգավորման նպատակը. Նախագծով նախատեսվում է կատարել ՀՀ պետական բյուջեյում վերաբաշխում՝ Տարածքային կառավարման և ենթակառուցվածքների նախարության դրամային միջոցները փոխադրելով ՀՀ վարչապետի աշխատակազմի՝ Տեսչական մարմնի համար նախատեսված ծրագրային միջոցառումներում: Այդ գումարների հաշվին համապատասխան ապրանքներ գնելու արդյունքում Տեսչական մարմինը հնարավորություն կունենա իրականացնել պատշաճ վերահսկողություն ՀՀ տարածքում ընդհանուր օգտագործման ավտոմոբիլային ճանապարհներին ծանրաքաշ և/կամ մեծ եզրաչափերի տրանսպորտային միջոցներով կատարվող բեռնափոխադրումների կազմակերպման գործընթացի նկատմամբ: Միաժամանակ, նշված ապրանքների ձեռքբերումը հրատապ է, քանի որ առանց կշռման գործընթացի հնարավոր չէ իրականցնել Տեսչական մարմնին օրենքով վերապահված վերոգրյալ գործառույթը:
1. Ակնկալվող արդյունքը. Նախագծի ընդունման արդյունքում Տեսչական մարմինը հնարավորություն կունենա իրականացնել վերահսկողություն ՀՀ տարածքում ընդհանուր օգտագործման ավտոմոբիլային ճանապարհներին ծանրաքաշ և/կամ մեծ եզրաչափերի տրանսպորտային միջոցներով կատարվող բեռնափոխադրումների կազմակերպման գործընթացի նկատմամբ:
1. Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի և ՀՀ քաղաքաշինության, տեխնիկական և հրդեհային անվտանգության տեսչական մարմնի կողմից համատեղ:
1. ՀՀ պետական բյուջեով հաստատված համապատասխան ծրագրից նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության մասին. Նախագծով առաջարկվող վերաբաշխման արդյունքում այդ գումարի չափով ֆինանսական միջոցների վերականգնման անհրաժեշտությունը բացակայում է:
1. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

